
لــه روســیې فدراســیون سره د اقتصادي 

همکاریو په اړه د همغږۍ غونډه جوړه شــوه

۲مه صفحه

۲مه صفحه

د کندهار د شوراندام سیمنټو فابریکې لومړی فاز 

ګټې اخیستنې ته وسپارل شو

د ریاست الوزراء اقتصادي مرستیال محترم ملا عبدالغني 

برادر اخوند له لوري د ۱۴۰۵ کال د عقرب میاشـــتې په 

اوومه نېټه، په کندهار ولایت کې د کندهار د شـــوراندام 

ســـیمنټو فابریکې لومړی فاز ګټې اخیستنې ته وسپارل 

شو. محترم ملا عبدالغني برادر اخوند په همدې مناسبت 

جوړو شـــوو مراســـمو ته وویل، موږ هغه وخت دوامداره 

اقتصادي پراختیا ته رســـیدلی شو، چې له خپلو سرچینو 

پایداره ګټه پورته او د صنعتي سیاست په برخه کې مهم 

ګامونه واخلو. دا یو جوت او ښکاره حقیقت دی، تر هغې 

چې له خپلو طبیعي سرچینو ګټه پورته نه شي، تر هغې یو 

هېواد په خپلو پښو نه شي درېدای ترڅو په هېواد کې له 

شته سرچینو اعظمي ګټه پورته نه کړي. په نړۍ کې چې 

کومو هېوادونـــو پرمختګ کړی، ټولـــو له خپلو طبیعي 

سرچینو، بشري قوې او شته امکاناتو څخه استفاده کړې 

او په پوره زیار او زحمت یې ځانونه د پرمختګ لوړو پوړیو 

ته رسولي دي. افغانســـتان د طبیعي سرچینو له پلوه یو 

بډای هېواد دی، که چیرې لـــه دې سرچینو ګټه پورته 

شي، خپله په خپله به د پرمختـــګ په لور ګامونه پورته 

کړي. اسلامي امارت د اقتصاد محوره سیاست په غوره 

کولو سره په همدې برخه کې یو په بل پسې ګامونه پورته 

کړي دي. د کندهار د شوراندام سېمنټو فابریکې د لومړي 

فاز پرانیستل ددې لړۍ یوه برخه ده. د شوراندام سېمنټو 

فابریکې د لومړي فاز پرانیسته یوازې د یوې فابریکې د 

دروازې پرانیستل نه دي، بلکې دغه فابریکه د افغانستان 

د سېمنټو په برخه کې د ځان بسیاینې، صنعتي کېدو، 

کاري فرصتونو رامنځته کولو او د کورني تولید د پیاوړتیا پر 

لور یو مهم ګام هم دی. افغانستان دا مهال د خپلې اړتیا 

وړ سېمنټو د پام وړ برخه له بهرنیو هېوادونو څخه واردوي 

چې دا له یوه لوري د اسعارو وتلو ته لار هواروي او له بل 

لـــوري پر وارداتي اقتصاد فشـــار زیاتوي. د شـــوراندام 

ســـېمنټو فابریکې په څېر فابریکو په فعالېدو سره به هم 

کورنی تولید زیات شي او هم به سوکه سوکه د سېمنټو د 

وارداتـــو کچه راټیټه شي.  اسلامي امارت د ســـېمنټو د 

فابریکو د جوړېدو په برخه کې خپلې هڅې ګړندۍ کړې 

دي. د جوزجان د یتیم تاق د سېمنټو فابریکې، د لوګر د 

التمور، د پران د جبل السراج، د بغلان د غوري، د هرات 

د سیمنټو فابریکو، یا خو یې د جوړېدو تړونونه لاسلیک 

شوي یا یې هم د پراختیا او بیارغونې چارې روانې دي. د 

کندهار د شوراندام سېمنټو فابریکې  په جوړېدو سره به له 

یوه لوري د ســـېمنټو واردات راکـــم شي، له بل لوري به 

افغانستان په دې برخه کې د ځان بسیاینې په لور ګامونه 

پورته کړي. ددې ترڅنګ به کاري فرصتونه رامنځته او 

هېوادوالو ته به د کار زمینه برابره شي، دغه راز د کندهار 

اقتصادي او صنعتي موقعیت به پیاوړی، د ودانیزو چارو د 

لګښتونو او بازار پر ثبات به مثبته اغیزه وښندي، له کورنیو 

طبیعي سرچینو به اغیزناکه ګټه پورته شي. دا ټول هغه 

څه دي چې موږ اقتصادي خپلواکۍ او ځان بسیاینې ته 

رسوي. له دې سره به هېواد سوکه سوکه له یوه وارداتي 

هېـــواد څخه پر صادراتي هېواد بـــدل او صنعتي وده او 

پرمختګ به ورسره رامنځته شي.

د اقتصـــادي او ټـولنيـــزو مسايلـــــو په بـــــرخـه کې 

د رياست الـــوزراء اقتصادي معاونيت پنځلس ورځــنۍ

له روسیې فدراسیون سره د اقتصادي همکاریو په اړه د همغږۍ 
غونډه جوړه شوه

د کندهار د شوراندام ســیمنټو فابریکې لومړی فاز ګټې 
اخیستنې ته وسپارل شو

د ریاست الوزراء اقتصادي مرســـتیال محترم ملا عبدالغني 

برادر اخوند په مشرۍ، د ۱۴۰۵ کال د عقرب په ۱۲مه نیټه، 

له روسیې فدراســـیون سره د اقتصادي همکاریو په اړه د 

همغږۍ غونډه په مرمرینه ماڼۍ کې جوړه شوه.

په دغه غونډه کې د مالیې وزارت له لوري له روســـیې سره 

د ګډ اقتصادي کمېسیون د وروستۍ غونډې راپور وړاندې 

شـــو. راپور کې ویل شوي چې د دې کمېســـیون لپاره د 

کارونو د پرمخ وړلو طرحه چمتو شـــوې او د نهايي کېدو په 

موخه د امیرالمؤمنین حفظه الله تعالی دفتر ته استول شوې 

ده. دغه راز، په تاتارستان کې د کازان د وروستي فورم په 

څنډه کې لـــه روسي لوري سره د اقتصـــادي همکاریو په 

برخـــه کې چمتو شـــوی ســـند نهايي شـــوی او په نږدې 

راتلونکي کې به له روســـیې فدراسیون سره لاسلیک شي. 

په غونډه کې له روســـیې سره د ګډ اقتصادي کمېسیون د 

وروســـتۍ غونډې د پرېکړو پر عملي کېدو او د زیربناوو، 

ســـوداګرۍ، برېښنا، ترانســـپورټ، کانونو، لوړو زده کړو، 

کرنې، اوبو لګولو او مالدارۍ، روغتیا او درملو، سوداګریزو 

ویزو، مخابراتـــو او معلومـــاتي ټکنالـــوژۍ او ځینو نورو 

ســـکټورونو کـــې د پانګونې له پـــاره د شـــته فرصتونو او 

لومړیتوبونو په اړه بحث وشو او فرصتونه او لومړیتوبونه په 

ګوته شول.

د ریاست الوزراء اقتصادي مرســـتیال محترم ملا عبدالغني 

برادر اخوند له لوري د ۱۴۰۵ کال د عقرب میاشتې په اوومه 

نېټه، په کندهار ولایت کې د کندهار د شـــوراندام سیمنټو 

فابریکې لومړی فاز ګټې اخیستنې ته وسپارل شو.

محترم ملا عبدالغني برادر اخوند په همدې مناســـبت جوړو 

شوو مراســـمو کې وویل، موږ هغه وخت دوامداره اقتصادي 

پراختیا ته رسیدلی شو، چې له خپلو سرچینو پایداره ګټه پورته 

او د صنعتي سیاست په برخه کې مهم ګامونه واخلو. محترم 

ملا صاحـــب زیاته کـــړه، د افغانســـتان اسلامـــي امارت 

ستراتیژیک او اقتصادي تفکر دا دی، چې افغانســـتان په 

تدریجي توګه له مصرفي هېواد څخه په تولیدي هېواد بدل، 

اړتیـــاوې له کورنیـــو تولیداتو پوره، په تولیدي پروســـو کې 

ځنځیري ارزښتونه پراخ او د صادراتو کچه لوړه کړي.

د ریاســـت الوزراء اقتصادي مرســـتیال په خبره، د اسلامي 

امارت موخه او مسوولیت د داسې تولیدي نظام رامنځته کول 

دي، چې اقتصـــادي منطق ولري او د هېواد د پرمختګ په 

برخه کې واقعي ارزښتونه رامنځته کړي او په همدې موخه د 

مهمو او سترو ملي پروژو تطبیق ته زمینې برابرې شوې دي.

محترم ملا عدالغني برادر اخوند وویل، افغانستان په کور دننه 

د ســـیمنټو د تولیـــد پـــراخ ظرفیتونه لـــري او دا د هېواد د 

ســـاختماني ســـکټور د اړتیاوو په پوره کولو کې بنسټیز رول 

لوبولی شي.

د ریاســـت الوزراء اقتصادي مرســـتیال د کندهار شوراندام 

ســـیمنټو فابریکې له مسوولینو په ټینګار سره وغوښتل، چې 

خپلې ټولې چارې د منل شوو معیارونو په پام کې نیولو سره په 

ښه کیفیت ترسره کړي.

تدارکاتو کمېسیون د شاوخوا پنځه میلیارده افغانیو په ارزښت 
۱۷ پــروژې منظــورې کړې

د ریاســـت الوزراء اقتصادي مرستیال محترم ملا عبدالغني 

برادر اخوند په مشرۍ د تدارکاتو کمېسیون نوبتي غونډه د 

۱۴۰۵ کال د عقرب میاشتې په درېیمه نېټه د یک شنبې په 

ورځ، په مرمرینه ماڼۍ کې جوړه شوه. غونډې ته ۲۹ 

پروژې د بحث لپاره وړاندې شـــوې، چې له هراړخیز بحث 

وروســـته د شـــاوخوا پنځه میلیارده افغانیو په ارزښـــت ۱۷ 

پـــروژې منظورې شـــوې او په پنځو نورو پـــروژو کې لازم 

تعدیلونه تصویب شول. همداراز، د څلورو پروژو په اړه 

ټاکل شـــوو کمېټو ته دندې وســـپارل شوې؛ څو د پروژو د 

قیمتونو په اړه له ګټونکو او په شرایطو برابرو شرکتونو سره 

مذاکره ترسره او راپور یې د تدارکاتو کمېسیون مشرتابه ته 

وړاندې کړي. همدارنګه، دوې پروژې د ګټونکو شرکتونو د 

کاري نیمګړتیاوو له امله بیاځلې ازادې داوطلبۍ ته وړاندې 

او دغه شرکتونه د محرومیت کمېټې ته ور وپېژندل شول. 

د دې ترڅنګ، یوه پروژه د وړ او په شرایطو برابر شرکت ته 

د سپارلو په موخه بیاځلې ازادې داوطلبۍ ته وړاندې شوه. 

په منظور شـــوو پروژو کې د اقینې ګمرک د یوشـــمېر برخو 

جـــوړول، د هلمند له دوه لارې تـــر هرات پورې د عمومي 

لویـــې لارې د لومړۍ برخې بیارغونـــه، د ننګرهار د حصار 

شـــاهي سب سټېشن د ۲۲۰ کیلو ولټ لین د بي پراختیا، د 

جوزجـــان د یتیم تاق ســـیمې د ګازو د فابریکې د انرژۍ د 

لېږد لپاره د ۴۰ مېګاولټ امپیره سب سټېشـــن جوړول، په 

کابل ښـــار کې د یوشمېر ســـړکونو جوړول او همداراز په 

مختلفو ولایتونو کې د برېښـــنا رســـونې او توزیع د یوشمېر 

پروژو تطبیق شامل دي. منظور شوې پروژې د افغانستان 

اسلامي امارت له لوري تمویلیږي.

جلسـه کمیته سرمایه گــذاری بین الــوزارتی برگــزار شد

جلســـه نوبتی کمیته سرمایه گذاری بین الوزارتی، به تاریخ 

۲۸ میزان سال ۱۴۰۵، در قصر مرمرین برگزار شد. در این 

جلســـه، طرح سرمایه گذاری ســـکتور خصوصی در زمینه 

اکتشـــاف، استخراج و پروسس فاســـفیت، مس و جست 

برای بحث ارائه شد. بر اساس این طرح، سکتور خصوصی 

از فاســـفیت کود کیمیاوی و از مس، کیبل های برق تولید 

خواهد کرد. پس از بحث همه جانبه، تصمیم گرفته شد که 

وزارت معـــادن و پترولیم این طرح را به گونـــه همه جانبه 

بررســـی کند و گـــزارش آن را بـــه کمیتـــه سرمایه گذاری 

بین الوزارتی ارائه نماید. همچنان، در این جلسه طرح 

اعمار یـــک مارکیت تجارتی زیرزمینـــی در زمین مربوط به 

شاروالی کابل، از چهارراهی سپاهی گمنام تا جاده میوند و 

از جاده میوند تا پل یک پیســـه گی، در ناحیه اول شـــهر 

کابل، برای بحث ارائه شد. پس از بحث، به کمیته ای که 

قبلاً به همین منظور تعیین شـــده بود، هدایت داده شد تا 

گزارش مطالعات اجتماعـــی و ترافیکی این طرح را هرچه 

زودتر تکمیل نموده و با کمیته سرمایه گذاری بین الوزارتی 

شریک سازد.

اولویت های اداره عمومی حفاظت از محیط زیست با تمویل کنندگان 
و نهادهای بین المللی به اشتراک گذاشته شد

بـــه رهبری ریاســـت ارتبـــاط عامـــه معاونیـــت اقتصادی 

ریاســـت الوزراء، روز دوشـــنبه، ۱۱ عقرب ۱۴۰۵، هشتمین 

نشســـت شریک ســـاختن اولویت های ادارات ســـکتوری 

افغانستان با نمایندگان تمویل کنندگان، نهادهای بین المللی، 

ســـازمان ملل متحد و شرکای انکشـــافی، در قصر مرمرین 

برگزار شد. در این نشست، اولویت های اداره عمومی حفاظت 

از محیط زیست امارت اسلامی افغانستان با تمویل کنندگان 

و نهادهای بین المللی به اشتراک گذاشته شد. این اولویت ها 

شـــامل فعال سازی و توســـعه سیســـتم معلوماتی تغییرات 

اقلیمی، ثبت و تجدید معلومات موجودیت و انتشار گازهای 

گلخانه ای، ارزیابی آســـیب پذیری تغییرات اقلیمی، ایجاد 

فارم های تحقیقاتی حفاظت از محیط زیست، غرس نهال و 

توسعه ساحات سبز، جمع آوری معلومات مربوط به موجودیت 

و انتشـــار هایدروکاربن هـــا، تقویـــت و نظارت از سیســـتم 

گزارش دهی مـــواد تخریب کننده لایـــه اوزون و شماری از 

بخش های دیگر بود.  هدف از این کار آن است که کمک ها 

و همکاری های انکشـــافی آینده نهادهـــای تمویل کننده و 

ســـازمان های بین المللی تا حد امـــکان در چارچوب همین 

اولویت ها فراهم و هماهنگ شـــود. نماینـــدگان نهادهای 

تمویل کننده و سازمان های بین المللی، برنامه شریک ساختن 

اولویت ها از ســـوی معاونیت اقتصادی ریاست الوزراء و اداره 

عمومی حفاظت از محیط زیســـت را ســـتایش کردند. آنان 

همکاری و هماهنگی در این زمینه را ضروری دانسته و اظهار 

داشـــتند که کمک هـــا و همکاری هـــای آینده خـــود را با 

درنظرداشت همین اولویت ها تنظیم خواهند کرد.

اولویت های وزارت امور مهاجرین و عودت کنندگان با تمویل کنندگان 
و مؤسسات بین المللی به اشتراک گذاشته شد

ششـــمین نشســـت شریک  ســـاختن اولویت های ادارات 

ســـکتوری افغانســـتان بـــا نماینـــدگان تمویل کنندگان، 

مؤسســـات بین المللـــی، ســـازمان ملل متحـــد و شرکای 

انکشـــافی، روز دوشـــنبه، چهارم عقرب ســـال ۱۴۰۵، به 

اقتصـــادی  معاونیـــت  عامـــه  روابـــط  ریاســـت  رهبری 

ریاست الوزراء در قصر مرمرین برگزار شد.

در این نشست، اولویت های وزارت امور مهاجرین و 

عودت کنندگان امارت اسلامی افغانستان با تمویل کنندگان 

و مؤسسات بین المللی به اشتراک گذاشته شد.

این اولویت ها شـــامل فراهم ســـاختن سرپناه دایمی برای 

مهاجرین و عودت کنندگان، دسترسی به خدمات آموزشی و 

صحی، ایجاد فرصت های کاری، رساندن کمک های اولیه 

بشری به آنان و شماری از بخش های دیگر بود.

این اولویت ها با درنظرداشت وضعیت کنونی مهاجرین و 

عودت کنندگان در کشور مشخص شـــده اند تا کمک های 

آینده و همکاری های انکشـــافی نهادهای تمویل کننده و 

مؤسســـات بین المللی تا حـــد امـــکان در چارچوب همین 

اولویت ها تنظیم و هماهنگ شوند.

نمایندگان نهادهای تمویل کننده و مؤسســـات بین المللی از 

معاونیت اقتصادی ریاست الوزراء و وزارت امور مهاجرین و 

با  اولویت ها  این  به خاطر شریک ســـاختن  عودت کنندگان 

آنـــان، قدردانی کردنـــد. آنـــان افزودند کـــه کمک ها و 

همکاری های آینده خود را با درنظرداشت همین اولویت ها 

تنظیم خواهند کرد.

له تمویلوونکو او نړیوالو موسسو سره د صنعت او سوداګرۍ وزارت 
لومړیتوبونه شریک شول

د ریاســـت الوزراء اقتصادي معاونیت د عامه اړیکو ریاست 

په مشرۍ، د ۱۴۰۵ کال د عقرب میاشتې په شپږمه نېټه، 

پـــه مرمرینه ماڼۍ کـــې د تمویلوونکو، نړیوالو موسســـو، 

ملګـــرو ملتونـــو او پراختیايي شریکانو له اســـتازو سره د 

افغانستان د سکټوري ادارو د لومړیتوبونو شریکولو اوومه 

غونډه جوړه شـــوه. په غونډه کې له تمویلوونکو او نړیوالو 

موسسو سره د صنعت او سوداګرۍ وزارت لومړیتوبونه 

شریک شـــول. دغه لومړیتوبونه په هېواد کې د پانګونې 

فرصتونو د رامنځته کولو، د تشـــبثاتو د مرکزونو د ایجاد، د 

منځنیو او کوچنیو تشـــبثاتو د ملاتـــړ، د کورنیو تولیداتو د 

بازارموندنې ظرفیت لوړولو، د کورنیو تولیداتو د پروسس او 

بسته بندۍ، د صادراتو د پراختیا او یوشمېر نورو برخو اړوند 

وو. دغه لومړیتوبونه د هېواد د اقتصادي ودې د پراختیا، 

د خصوصي سکټور د ملاتړ، د کاري فرصتونو د ایجاد او 

تولیدي بنســـټونو د ملاتړ په پام کې نیولو سره مشـــخص 

شـــوي؛ څـــو د تمویلوونکو بنســـټونو او نړیوالو موسســـو 

راتلونکې مرســـتې او پراختیايي همکارۍ تر ممکنه حده د 

همدې لومړیتوبونو په چوکاټ کې تنظیم او همغږې شي. 

د تمویلوونکـــو بنســـټونو او نړیوالو موسســـو اســـتازو د 

ریاســـت الوزراء لـــه اقتصـــادي معاونیـــت او صنعت او 

ســـوداګرۍ وزارت څخه مننه وکړه، چې دغه لومړیتوبونه 

یې له دوی سره شریک کړل. هغوی زیاته کړه چې خپلې 

راتلونکې مرستې او همکارۍ د همدغو لومړیتوبونو په رڼا 

کې تنظیم کړي.



د اقتصــــادي او ټـولنيـــــزو مسايلــــو په بــــــرخـه کـــــې 
د رياســـت الـــوزراء اقتصـــادي معاونيت پنځلـــس ورځنۍ

ABAADI  ONLINE  FORTNIGHTLY

پنځلـــس ورځنــۍ

www.dpmea.gov.af۵/۶

د منل شــوو تخنیکي او اقتصــادي معیارونو له مخې د 

زېربنايــي پروژو پیــل او د هغو تطبیق د یــوه هېواد پر 

اقتصــادي وده، د کاري فرصتونو پــر رامنځته کولو، د 

خلکو د ژوند د کچې پر لوړولو او په ټوله کې د اقتصادي 

ځان بسیاینې پر لور د ګام اخیستو په برخه کې مهم رول 

لــري. زېربنايــي پروژې نه یــوازې د هېواد د بنســټیزو 

اســانتیاوو د پراختیا زمینه برابروي، بلکــې د پانګونې، 

ســوداګرۍ، صنعت او کــورني تولیــد د ودې لپاره هم 

اســاسي شرایط رامنځته کوي. د افغانســتان اسلامي 

امارت د ریاســت الوزراء اقتصادي مرستیال محترم ملا 

عبدالغني برادر اخوند په مشرۍ د تدارکاتو کمېسیون د 

خپلو غونډو په ترڅ کې په بېلابېلو سکټورونو کې د مهمو 

زېربنايــي پروژو د منظورۍ، ارزونــې او څارنې چارې پر 

مخ وړي. د ۱۴۰۵ کال په لومړۍ ربعه کې د افغانستان 

اسلامــي امارت له لوري په بېلابېلو ولایتونو کې د ۲۵۷ 

منظور شــوو زېربنايي پروژو د تطبیق چارې روانې وې. 

دغه پــروژې د هېواد پــه مهمو اقتصــادي او خدماتي 

ســکټورونو پــورې تــړاو لــري. د دغو پــروژو د تطبیق 

اقتصــادي اهمیت یوازې د ســاختماني چارو په ترسره 

کېدو پورې محدود نــه دی، بلکې د کاري فرصتونو په 

رامنځتــه کولــو، د اقتصــادي فعالیتونو پــه پراختیا، د 

خصوصي ســکټور پــه پیاوړتیــا او د هېــواد د تولیدي 

ظرفیتونــو په لوړولو کې هم مهمه ونډه لري. په همدې 

اساس، په دې مقاله کې د زېربنايي پروژو پر اقتصادي 

اهمیت، د کاري فرصتونو په رامنځته کولو کې د هغوی 

پر رول او د افغانستان پر اقتصادي وده د دغو پروژو پر 

سریزه

د افغانســتان اسلامي امارت د چــارو ادارې د تدارکاتو 

ریاســت د معلوماتو له مخې، چې د تدارکاتو کمېسیون 

تر چتر لاندې فعالیت کوي او د دغه کمېسیون له لوري 

د منظور شــوو پروژو د چارو نظــارت هم پر غاړه لري، د 

۱۴۰۵ کال په لومړۍ ربعه کې په مختلفو ولایتونو کې 

د اسلامي امارت له لوري د منظور شــوو ۲۵۷ زېربنايي 

پــروژو د تطبیق چارې روانې وې.  د معلوماتو له مخې، 

دغه پــروژې د لویو لارو او ســړکونو جوړولو او پراختیا، 

برېښــنا تولید، انتقال او وېش، د اوبو بندونو جوړولو، د 

هوايــي ډګرونــو بیارغونــې، روغتیا، زده کــړو، کانونو، 

مخابراتــو او ټکنالوژۍ، صنعت، کرنې او مالدارۍ او یو 

شمېر نورو برخو پورې تړاو لري، چې ټولیز مالي ارزښت 

یې ۱۲۲.۸ میلیارد افغانیو ته رسېږي. 

د دغو پروژو له جملې ډېری یې له ۲۰ تر ۸۰ سلنه کاري 

پرمختګونه لري. د تدارکاتو ریاست د معلوماتو له مخې، 

د تــرسره شــوو کاري پرمختګونــو ټولیز مالي ارزښــت 

شاوخوا ۴۱.۹ میلیارده افغانیو ته رسېږي، چې د اړوندو 

ســکټوري ادارو له لوري قراردادیانو ته د شاوخوا ۲۹.۴ 

میلیارده افغانیو په ارزښــت پیسې تادیه شوې او د پاتې 

مقدار تادیه یې هم په نورمال ډول روانه ده.

د ۲۵۷ زېربنايي پروژو د تطبیق وضعیت

د تدارکاتو ریاست د معلوماتو له مخې، د ۱۴۰۴ کال په 

څلورمه ربعه کې د هېواد په کچه د ۱۶۸ زېربنايي پروژو 

د تطبیق چارې روانې وې، چې ټولیز مالي ارزښت یې 

د کاري فرصتونو په رامنځته کولو کې

د زېربنايي پروژو رول

د کوچنیو او منځنیو کاروبارونو پراختیا: په هغو سیمو 

کــې چې زېربنايي پــروژې پيــل او د تطبیق چارې یې 

روانې دي، له شکه پرته هلته نوي کاروبارونه چې مهم 

هغه یې کوچني او منځني کاروبارونه دي، پيل شــوي. 

مــوږ به یې د بېلګې په ډول د کابل – غزني د دویم لین 

سړک د جوړېدو له پيل سره چې د همدې ۲۵۷ پروژو له 

د پیل شوو زېربنايي پروژو اقتصادي اهمیت

قیس احمد

د زېربنايي پروژو تطبیق
او د هېـواد پر اقتصـادي وده یې اغېـزې

شاوخوا ۸۸ میلیارده افغانیو ته رسېده. دې ته په کتو، د 

۱۴۰۵ کال په لومړۍ ربعه کې د تر کار لاندې زېربنايي 

پروژو شــمېر د تېر کال د څلورمــې ربعې په پرتله زیات 

شــوی دی. دغه زیاتوالی د زېربنايي پروژو په برخه کې 

د فعالیتونو د پراختیا او د هېوادوالو لپاره د کاري فرصتونو 

د زیاتېــدو ښــکارندوی دی. د یــادو پــروژو د اړونــدو 

ســکټوري ادارو د معلوماتو لــه مخې چې موږ یې کابل 

ښاروالي د بېلګې په ډول را اخلو، د دې ادارې مسوولین 

وايي، د تېرو پنځو کلونو  په جریان کې د کابل ښاروالۍ 

پــه زېربنايي پروژو کې چې عمده برخه یې ســړکونه او 

هوايي پلونه دي، سل زره کسانو ته په مستقیم او ۵۰۰ 

زره کســانو ته پــه غیر مســتقیم ډول د کار زمینه برابره 

شــوې ده. همدې ته ورته د ۱۴۰۵ کال په لومړۍ ربعه 

کــې په ۲۵۷ پيل شــوو پــروژو کې چــې د ۱۸ بېلابېلو 

امارتي نهادونو اړوند وې، په مســتقیم او غیر مســتقیم 

ډول لســګونو زره هېوادوالو ته کاري فرصتونه رامنځته 

شــوي. په دې کې انجنیران، تخنیکي، فني او عادي 

کاریګران او همدارنګه د خدماتو رســولو برخې کســان 

شامل دي.

يـــــله پا

په ټوله کې د یادو زېربنايي پروژو تطبیق د افغانستان د 

اقتصــادي ودې، د کاري فرصتونو رامنځتــه کولو او د 

خصوصي سکټور د پیاوړتیا لپاره مهمه وسیله ده. د دغو 

پروژو له لارې د کوچنیو او منځنیو کاروبارونو د ودې، د 

پانګونــې د هڅونې، د تولیــدي فعالیتونو د پراختیا او د 

ترانسپورټي لګښــتونو د کمېدو زمینه برابریږي. د ۲۵۷ 

زېربنايــي پروژو روان تطبیق د هېواد په بېلابېلو ســیمو 

کــې د اقتصادي فعالیتونو د پراختیا او خلکو ته د کار د 

زمینې د برابرېدو مثبت ظرفیت ښيي. له همدې امله، د 

دغو پروژو پر وخت او ښه تطبیق، د کیفیت پر ساتلو او 

دوامــدارې څارنې ټینــګار کولای شي د افغانســتان د 

اقتصادي ځان بســیاینې، متوازن پرمختګ او د خلکو د 

ژوند د کچې د لوړولو پــه برخه کې اوږدمهاله او مثبتې 

پایلې ولري. 

د بهرنيو اسعارو بيې

د کابـــــل په شهزاده ســرای کې د افغانۍ 

پر وړاندې د بهرنيو اسعارو د نن ورځې بيې

جملې یــوه ده، د دې لارې په اوږدو کــې د نویو پيل 

شوو کاروبارونو یادونه وکړو. د دې لارې په اوږدو کې 

په لســګونو نوي تیــل پمپونه، د مایــع ګاز شرکتونه، 

روغتونونــه، ســوداګریز مارکېټونه، رســټورانټونه، په 

لســګونو شــنې خونــې، د چرګانــو روزنــې فارمونه، د 

مالدارۍ فارمونه، په ســلګونو نوي کوچني کاروبارونه 

لکه خیاطي، سوپر مارکېټ، لبنیات پلورنځي، قصابي، 

نانوايي، ورکشاپونه او نور کوچني او منځني کاروبارونه 

پيل شوي دي. په مجموعي ډول په دې کې په زیاته 

اندازه پانګونه شــوې، ســوداګري غوړېدلــې، لومړنیو 

خدماتو ته د خلکو لاسرســی اسانه شوی او په سلګونو 

هېوادوالــو ته د کار زمینه برابره شــوې ده. همدې ته 

ورتــه د زیاتــره زېربنايي پروژو د تطبیق په ســیمو کې 

کوچنیو او منځنیو کاروبارونو پراختیا موندلې ده.

د خصوصي سکټور د پانګونې او اقتصادي فعالیتونو 

پراختیــا: د زېربنايي پروژو د تطبیق له مهمو اقتصادي 

اغېزو څخه یوه هم د خصوصي سکټور د پانګونې لپاره 

د مناسبو شرایطو برابرول دي. کله چې په یوه سیمه کې 

سړکونه، برېښــنا او نورې بنسټیزې اسانتیاوې رامنځته 

شي، ورسره په هم مهاله توګه د اقتصادي فعالیتونو لپاره 

نوي فرصتونه هم برابرېږي. دغه اسانتیاوې نه یوازې د 

موجــوده کاروبارونو د فعالیتونو د پراختیا زمینه برابروي، 

بلکې کــورني پانګــوال هم هڅــوي چې پــه بېلابېلو 

تولیــدي، ســوداګریزو او خدمــاتي برخو کــې پانګونه 

وکــړي. په ځانګړي ډول، د برېښــنا د تولید، انتقال او 

وېش پروژې چې د دوامداره او پایدارې برېښنا په برخه 

کې مهم رول لري، د صنعتي فعالیتونو په پراختیا کې 

هــم مهم رول لري. ځکــه دوامداره برېښــنا د تولیدي 

فابریکــو، کوچنیو صنایعو او خدماتي مرکزونو د فعالیت 

لپاره اساسي اړتیا ده.  د دې ۲۵۷ پروژو له جملې ډېرې 

یې د برېښــنا د تولید، لېږد او وېش اړوند دي. موږ وینو 

چې صنعتي ســیمو ته د برېښنا کچې په زیاتېدو سره په 

ټول هېواد کې د صنعتي فابریکو شمېر زیات شوی. په 

زرګونو نوې توليدي فابریکې جوړې شوې، چې د کورني 

تولید کچه هم ورسره د پام وړ زیاته شوې ده. د صنعت 

او ســوداګرۍ وزارت د معلوماتــو له مخــې، د اسلامي 

امارت له راتګ وړاندې په ټول هېواد کې شاوخوا درې 

زره فابریکو فعالیت درلود، چې اوســمهال د برېښــنا په 

دوامــداره کېدو سره دا شــمېر شــاوخوا ۶۵۰۰ ته پورته 

شوی دی. دغه فابریکې د خوړو، پلاستیک، سیمنټو، 

ساختماني توکو، درملو، پاکوونکو موادو، ماشین الاتو، 

کرنې، اوســپنې ویلې کولو، پي وي سي، نوشــابو، نفتي 

مــوادو، جامو، فرنیچر، ډبرو، لوښــو او نــورو برخو کې 

فعالیت کوي. د معلوماتو له مخې، په یادو فابریکو کې 

۴۵۰ زره کســانو تــه د کار زمینــه برابــره شــوې ده او 

افغانستان اوســمهال د ۳۳۰ توکو د تولید په برخه کې 

خودکفایۍ ته رســېدلی دی. همدارنګه، د ســړکونو او 

ترانســپورټي شــبکو پراختیــا د خامو مــوادو او تولیدي 

محصولاتو د لېږد لګښتونه راکموي او تولیدوونکو ته د 

کورنیو بازارونو د پراخېدو زمینه برابروي.

د ترانسپورټ او لېږد رالېږد اسانتیاوې: د ۲۵۷ پروژو 

له جملې تر ټولو زیاتې پروژې چې هم یې مالي ارزښت 

لوړ دی او هم یې د پروژو شمېر زیات دی، هغه د لویو 

لارو او سړکونو د بیارغونې او جوړولو اړوند دي. د 

ســړکونو او ترانسپورټي شــبکو پراختیا د خامو موادو او 

تولیــدي محصولاتــو د لېــږد لګښــتونه راکمــوي او 

تولیدوونکو ته د کورنیو بازارونو د پراخېدو زمینه برابروي. 

په هغو سیمو کې چې لویې لارې بیارغول کېږي او نوي 

ســړکونه جوړیږي، له شــکه پرته هلته به ترانســپورټي 

لګښــتونه راکم او د توکو د لېږد رالېــږد په برخه کې به 

اســانتیاوې رامنځته شي. د دې پروژو له جملې زیاتره 

یې داســې دي چې لرې پرتې ســیمې او ولســوالۍ له 

مرکزونو او عمومي لارو سره نښلوي. د دې پروژو د چارو 

په بشــپړېدو سره به کرنیز او د مالدارۍ محصولات په 

کم لګښت او کم وخت سره بازرونو ته ورسېږي. 


